
Core el marchese in pressa snanarando

     Quel culo imenso da far gola a un frate

     Coi so compagni d'arme chiacolando

     Che nol la cede in questo a Dona Cate,

     E visto Tolomei che gà el comando

     El se ghe mete in bota a le culate

     E a l'ombra de l'ilustre comandante

     El vol tuto saver de l'Elefante.

Ne l'averto so cuori russi fumi

     De nobiltà più no ghe parla un cazzo,

     El marchese xè un Proteo de costumi

     Che nobili e plebei tol tuti a mazzo;

     El ghe averse el tesoro dei so lumi

     Sempre chiapà del capo sbiri a brazzo

     Verso de Tolomei cussì cortese

     Che no se sà fra i dò chi sia el marchese.

Onorato segnal d'insurezion

     Per la causa del giusto, e del leal

     L'ordine Tolomei gà del canon

     Che a l'occhio del marchese assae più val

     De tute le so russe distinzion,

     E come in certe cosse el gà del sal

     Vedarè che vivendo fra i strozzai

     Nol le porta che in casi riservai.

Superbo Tolomei che un cavalier

     De nassita de ton sia da la sorte

     Deventà so compagno de mestier

     Alegro l'andaria contro la morte;

     Se gode el mio marchese putanier

     Che un sgarafon ghe fazza la so corte,

     E ne la simpatia de varie creste

     Podè in lori trovar Pilade, e Oreste.

